
«Қазақ хандығының Ресей империясына қосылуының басталуы»  тақырыбына
Әдістемелік нұсқаулық (1-сабақ)

· Оқу мақсаты: 7.3.2.2 Қазақ хандығының сыртқы саясатының нәтижелерін анықтау
Бағалау критерийі: 
Сыни ойлау мен  зерттеу-   XVIII ғ. I - жартысындағы  Қазақ хандығында қалыптасқан жағдай мен Ресейге аттандырылған елшіліктердің нәтижесін анықтау;
Синтез-   Тарихи үдерістің өрбу  барысын нақтылап, түйіндеу

Тарихи концепт: Себеп және салдар

Зерттеу сұрағы: Әбілқайыр ханның Анна Иоанновна патшайымға жазған хатының себептері мен салдарлары қандай болды?

          Бұл сабақтың құрылымы  зерттеу сабағы негізінде құрылып, «себеп және салдар» тарихи концептісіне бағытталған. Оқушылардың ойларын шоғырландырып, назарын жаңа тақырыпқа аудару үшін бастапқы ынталандырушы материал ұсынып, «ой шақыру» тапсырмасын орындату арқылы жаңа сабақтың тақырыбын анықтатыңыз. Бұл әрекет оқушылардың ойын ғана шоғырландырып қана қоймайды, сонымен қатар олардың сабақта қандай контексте зерттеу жұмысын жүргізетіне көз жеткізуге мүмкіндік туғызады. Сонан соң, әдеттегідей,  сабақ  тақырыбы мен оқу мақсаттары,  бағалау критерийлерін таныстырып, оқушылардың тарихи концепт пен зерттеу сұрағына назар аудартыңыз. Сабақ «себеп пен салдар» концептісінің негізінде құрастырылғандықтан, сабақ барысында оқушыларды тақырыпқа қатысты тарихи оқиғаның себептерін анықтауға және олардың өзара байланысын көрсетіп, тарихи оқиғаларға түсіндірме беруге, талдап-пайымдауға жетелеңіз.
      Жаңа ақпарат пен білімді игеру барысында кездесетін жаңа ұғымдардың мағынасын оқушылар түсінбей келеңсіздік тудырмас үшін, олардың алдын-ала түсінуіне жағдай жасаңыз. Ол үшін жаңа ұғымдарды мағынасымен ұғындыруға арналған белсенді әдіс қолданыңыз немесе уақыт тығыз болған жағдайда уақытты үнемдеу үшін, жаңа ұғымдардың мағынасымен таныстырып өтіңіз.
       Сабақ барысында оқушыларды зерттеу-талдау жұмыстары арқылы XVIII ғ. басында  Кіші жүздің Ресей бодандығын қабылдау қарсаңындағы Қазақ хандығының саяси ахуалын өздері ақпаратты түсініп, зерделеуге жетелеп отыру керек. Зерттеу барысында топтық жұмысты ұйымдастырып, оқушыларды үш проблема: «Қазақ хандығының саяси жағдайы», «Қазақ хандығынан Ресейге жіберілген I, II елшіліктер» және «Кіші жүздегі саяси жағдай» аясында  зерттеу жүргізуге жұмылдырыңыз.
         Бұл тапсырмада пәндік дағды- «сыни ойлау мен талдау» және тілдік дағды «оқылым» дағдысы жүзеге асырылады. Зерттеу жұмысында оқушылар алдымен таратпа-мәтіндерді оқып, талқылау жүргізеді. Зерттеу қорытындыларын 1-топ «ментальды карта», 2-топ  «есеп », 3-топ «баяндама» формасында дайындап, сынып алдында қорғауын ұйымдастырыңыз. Топтарға тапсырма шартын түсіндіріп, уақыт регламентін сақтау қажеттігін ескертуді ұмыт қалдырмаңыз. 
         Оқушыларға игерген білімдері мен дағдыларын тиянақтап-қорытындылау  үшін  ПТМС- талдауын орындатқан маңызды.  Оқушылар бұл тапсырмаларды орындау арқылы сабақтың зерттеу сұрағына оралып, күтілетін нәтижеге көз жеткізетін болады.
Үлгі:
· Позиция  (мен солай санаймын, бұл кезең  Қазақ хандығы үшін ауыр кезеңдердің бірі болды)
· Түсіндіру (....себебі, елде орталықтанған мемлекет болмады)
· Мысал  (мен мұны мынадай мысал арқылы дәлелдей аламын) әр жүздің өз ханы болып, бір-біріне бағынбады) 
· [bookmark: _GoBack]Салдар  (айтылған мәселе бойынша мынандай қорытынды жасаймын....)Елдің бытыраңқылығы көрші мемлекеттердің шабуылдарын үдетті
        Сабақтың соңы оқушылардың өздеріне  «Бағдаршам» рефлексиясы парақшасы беріліп, кері байланысты жүзеге асырумен аяқталады. 
